
					Prawfddarllenwyd y dudalen hon

Pwy ddyry allan un peth glân

O aflan? sydd ofyniad;

Ni ddichon neb o ddynolryw

Wneud hyny, yw'r atebiad.



Holl ddyddiau dyn, mor glir a'r gwawl,

Gan Dduw hysbysawl ydynt;

Rhifedi'i fisoedd sydd dan glo,

Fel na chyrhaeddo drostynt.



Tro'th lid oddiwrtho enyd awr,

Esmwytha'i ddirfawr drallod,

Nes y gorpheno yn ddigas

Fel cyflog was ei ddiwrnod.



Gwir yw fod gobaith o bren gwael,

Er iddo gael ei ddri,

Y daw o'i foncyff flagur cu,

I gadarn dyfu gwedi.



Er i'w brydferthwch yn y tir,

A'i wreiddyn îr heneiddio,

A'i foncyff, oedd yn iraidd iawn,

Mewn priddell lawn farweiddio,



Fe ail Alagura'n deg ar g'oedd,

Wrth arogl dyfroedd wed'yn,

A bwria allan yn ddigel

Ganghenau fel planhigyn.



Ond gwr fydd marw'n wael ei fri,

Caiff ef ei dòri ymaith;

A dyn a drenga, p'le mae fo?

A welir mo'no eilwaith?

